
	1.


	ՀՀ ֆինանսների նախարարություն

04.08.2016 թ.
№  01.1/83-2/19753-16
գրություն

	Նախագծի VIII-րդ գլխում (ֆինանսական գնահատական») նշված է, որ որոշման ընդունմամբ ՀՀ պետական բյուջեի ծախսերի և եկամուտների էական փոփոխություններ չեն առաջանում, սակայն Նախագծում ներկայացված են դրույթներ, համաձայն որոնց Նախագծի ընդունումը առաջացնում է լրացուցիչ բյուջետային հատկացումների անհրաժեշտություն (որոնց գծով ֆինանսական գնահատականը բացակայում է), մասնավորապես.
ա) Նախագծի VI-րդ գլխի (Առաջարկվող լուծումներ») 2-րդ պարբերությամբ նախատեսվում է ՀՀ պետական բյուջեի հաշվին 2018-2024 թվականներին կառուցել նոր հրաձգարաններ և տիրեր Երևանում ու հանրապետության մարզերում, ինչպես նաև վերանորոգել վերանորոգման կարիք ունեցող հրաձգարանները, վերականգնել նախկինում գործող հրաձգարաններն ու տիրերը, դրանք վերազինել զենքով ու զինամթերքով,
բ) Նախագծի IX-րդ գլխում (Ամփոփ եզրակացություն») գլխում նշվում է, որ պետք է կատարվեն ֆինանսական հատկացումներ և իրագործվի 2018-2024 թվականներին ՀՀ մարզերում և Երևան  քաղաքում հրաձգարանների ու տիրերի կառուցման և վերանորոգման կարիք ունեցող հրաձգարանների ու տիրերի վերանորոգման ծրագիր, որը պետք է կրի շարունակական բնույթ:
Ելնելով վերոհիշյալից և նկատի ունենալով, որ վերը նշված նպատակով ՀՀ 2017-2019թթ. պետական միջնաժամկետ ծախսերի ծրագրով միջոցներ նախատեսված չեն, առաջարկում ենք Նախագծի 8-րդ գլուխը շարադրել հետևյալ խմբագրությամբ.
Հայեցակարգով առաջարկվող լուծումների ֆինանսական գնահատականը հնարավոր կլինի տալ այդ լուծումների իրագործմանն ուղղվող ծրագրի (այսուհետ` Ծրագիր) մշակման արդյունքներով: Ծրագրի ֆինանսավորման աղբյուրներ կարող են հանդիսանալ պետական և համայնքների բյուջեները, մասնավոր հատվածի ներդրումները և նպատակային նվիրատվությունները, օրենքով չարգելված այլ աղբյուրները: Ծրագրի միջոցառումների իրականացման համար պետական աջակցության մասով ֆինանսավորումը կարող է նախատեսվել համապատասխան բյուջետային տարիների համար կրթության և սպորտի  ոլորտների գծով պետական միջնաժամկետ ծախսային ծրագրերով և պետական բյուջեներով սահմանվող ծախսերի սահմանաչափերի շրջանակներում՝ ելնելով ծախսային առաջնահերթություններից:»:

	Ընդունվել է:

	Նախագծում կատարվել է համապատասխան փոփոխություն:


	2.
	ՀՀ կրթության և գիտության նախարարություն

16.08.2016 թ.
№ 01/15/9746-16 գրություն,
04.11.2016 թ.
№ 01/15/13937-16
գրություն,








02.12.2016 թ.
№ 01/15/15252-16
գրություն
	«Հրաձգություն մարզաձևի զարգացման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ դիտողություններ և  առաջարկություններ չկան:


Ի կատարումն ՀՀ վարչապետի 02.11.2016 թվականի թիվ 02/14.4/16945-16 հանձնարարականի` հայտնում եմ, որ ելնելով ՀՀ աշխարհագրական դիրքից և ռելիեֆային պայմաններից` միջազգային պրակտիկայում  կիրառվող <<պրակտիկ հրաձգության>> մեթոդը հնարավոր է տեղայնացնել: 
Միաժամանակ առաջարկում եմ`  ուսումնասիրության առարկա դարձնել տվյալ մեթոդի կիրառման հետևանքով առաջացող կողմնակի այլ երևույթները:  

Ի կատարումն ՀՀ վարչապետի 18.11.2016 թվականի  թիվ 02/14.4/18415-16 հանձնարարականի՝   «Հրաձգություն մարզաձևի զարգացման հայեցակարգի» վերաբերյալ,   ՀՀ կրթության և գիտության նախարարությունը ունի հետևյալ դիտողություններն ու առաջարկությունները. 
1. IV գլխի 32-րդ* կետից հետո ավելացնել նոր կետ  հետևյալ բովանդակությամբ՝ «1971թվականին Գագիկ Զոհրաբյանը հրացան մարզաձևում նվաճել է ԽՍՀՄ ժողովուրդների սպարտակիադայի չեմպիոնի կոչումը, իսկ 1972 և 1974 թվականներին դարձել է Խորհրդային Միության չեմպիոն»: 
1. IV գլխի 42-րդ** կետից հետո ավելացնել նոր կետ հետևյալ բովանդակությամբ՝ «Հայաստանի Հանրապետության կրթության և գիտության նախարարության կողմից 2004 թվականից սկսած ամեն տարի իրականացվում է գնդակային հրաձգության դպրոցականների «Դիպուկ հրաձիգ» հանրապետական մրցումներ, որի եզրափակիչ փուլը կազմակերպվում է Երևանում՝ ՀՀ ԿԳՆ  «Հրաձգության հանրապետական մարզադպրոց» ՊՈԱԿ-ի կողմից 50 մ. հրաձգությամբ»: 
1. Հայեցակարգի VI գլխի 49-րդ*** կետից հետո ավելացնել նոր կետ, հետևյալ բովանդակությամբ՝ «Կատարել համապատասխան փոփոխություններ իրավական ակտերում, հնարավորություն ընձեռնելով պետական կառույցներին ենթակա մարզադպրոցներին՝ սպորտային զենք, զինամթերք ձեռքբերելու գնման գործընթացը կազմակերպել բանակցային ընթացակարգով` մեկ անձից,  անկախ գումարի չափից, ինչպես նաև առանց մաքսատուրքի վճարման»:
1. Հիմնավորում բաժնի երկրորդ պարբերության հինգերորդ նախադասության մեջ «(«Աշխատանքային ռեզերվներ», «Սևան», «Աշխատանք»)» բառերից հետո լրացնել՝  «Դինամո», «Բուրեվեստնիկ», «Սպարտակ»» բառերը:
1. 
	Ընդունվել է ի գիտություն։





Ընդունվել է ի գիտություն։









Առաջարկների 1-ին և 4-րդ կետերն ընդունվել են, 2-րդ կետը համընկնում է ՀՀ պաշտպանության նախարարության 2016 թ. նոյեմբերի
10-ի  № ՊՆ/510-2038 գրության
առաջարկների  2-րդ կետին, որն ընդունվել է, 3-րդ կետը չի ընդունվել, քանի որ մարզակառույցների գույքի համալրումը իրականացվում է կենտրոնացված ձևով՝ ՀՀ կառավարության համապատասխան որոշման համաձայն, բացի այդ՝  սույն Հայեցակարգի շրջանակներից դուրս է:
	






Նախագծում «պրակտիկ հրաձգության» մասին կետ է ներառվել:







Նախագծում կատարվել են համապատասխան փոփոխություններ (լրամշակված նախագծի IV գլխի
39-րդ, 51-րդ կետեր և հիմնավորում):

	3.
	ՀՀ պաշտպանության նախարարություն

30.08.2016 թ.
№ ՊՆ/510-1584
գրություն,

10.11.2016 թ.
№ ՊՆ/510-2038
գրություն






























































08.12.2016 թ.
№ ՊՆ/510-2203
գրություն
	«Հրաձգություն մարզաձևի զարգացման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ դիտողություններ և առաջարկություններ չկան:


   ՀՀ վարչապետի հանձնարարականի և Ձեր 2016 թվականի նոյեմբերի 2-ի N 02/14.4/16945-16 գրության առնչությամբ հայտնում եմ, որ «Հրաձգության մարզաձևի զարգացման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ ունենք հետևյալ առաջարկությունները՝
     1․ հավելվածի ամբողջ տեքստում «Ռազմագիտություն» բառը անհրաժեշտ է փոխարինել «Նախնական զինվորական պատրաստություն» բառերով,
    2․ հավելվածի «Նախապատմություն» 4-րդ գլխում ավելացնել նոր պարբերություններ հետևյալ բովանդակությամբ.

«Հայաստանի Հանրապետության պաշտպանության ու կրթության և գիտության նախարարությունների հետ համատեղ կազմակերպվում է Նախնական զինվորական պատրաստության առարկայական ամենամյա օլիմպիադան, որին մասնակցում են Հայաստանի Հանրապետության մարզերի, Երևան քաղաքի և Արցախի թիմերը։ Ավանդույթի համաձայն օլիմպիադայի վերջին փուլը կազմակերպվում է Հայաստանի Հանրապետության պաշտպանության նախարարության Վ. Սարգսյանի անվան ռազմական համալսարանում։

    Հայաստանի Հանրապետության պաշտպանության ու կրթության և գիտության նախարարությունների, ինչպես նաև «Հրաձգության հանրապետական մարզադպրոց» պետական ոչ առևտրային կազմակերպության հետ համատեղ կազմակերպվում են «Դիպուկ հրաձիգ» հանրապետական մրցումները, որոնց մասնակցում է շուրջ 100 դպրոցական։»,
3.	հավելվածի «Խնդիրները և նպատակները» 5-րդ գլխում ավելացնել նոր կետ հետևյալ բովանդակությամբ.
«Նախազորակոչային և զորակոչային տարիքի պատանիների և երիտասարդների շրջանում մարզական հրաձգության մասսայականացում, զինակոչիկների մարտական հրաձգության հմտությունների խթանում.»,
    4․ հավելվածի 49-րդ կետը հանել, հաշվի առնելով այն հանգամանքը, որ ՀՀ պաշտպանության նախարարի 01.07.2011թ. N 796 և ՀՀ կրթության և գիտության նախարարի 01.07.2011թ. N 722Ա/Բ «ՀՀ զինված ուժերի զորամասերի և ուսումնական հաստատությունների կապերն ամրապնդելու, դպրոցականների ռազմահայրենասիրական դաստիարակությունը և նախազորակոչային պատրաստությունը բարելավելու մասին» համատեղ հրամանով հանրապետության հանրակրթական հաստատությունները կցագրված են զինված ուժերի զորամասերին,
5․ պրակտիկ հրաձգությունը զարգացնելու նպատակով ուսումնասիրել Երևանի Դավթաշենի 2-րդ թաղամասում գործող «ՀՀ պրակտիկ հրաձգության ֆեդերացիա»	հասարակական կազմակերպու–թյան գործունեությունը և հնարավորությունները, անհրաժեշտության դեպքում այն ներառել նախագծի հավելվածում և դրա բազայի վրա զարգացնել պրակտիկ հրաձգությունը, քանի որ նշված կազմակերպությունն ունի անհրաժեշտ բոլոր պայմանները:

      ՀՀ վարչապետի հանձնարարականի և ՀՀ կառավարության աշխատակազմի ղեկավար–նախարարի 2016 թվականի նոյեմբերի 17-ի N 02/14.4/18415-16 գրության առնչությամբ հայտնում եմ, որ «Հրաձգություն մարզաձևի զարգացման հայեցակարգին հավանություն տալու մասին»  ՀՀ կառավարության արձանագրային որոշման նախագծի ուսումնասիրության արդյունքներով առաջարկում ենք համագործակցել ստեղծվող հրաձգության դպրոցների հետ՝ զորամասերում առկա ուսումնանյութական բազայի (Սյունիքի մարզում՝ Կապանի, Գորիսի, Վայոց ձորի մարզում՝ Սիսիանի, Վայքի, Արարատի մարզում՝ Արարատի, Արմավիրի մարզում՝ Բաղրամյանի, Լոռու մարզում՝ Վանաձորի, Տավուշի մարզում՝ Դիլիջանի, Իջևանի, Նոյեմբերյանի, Բերդի, Շիրակի մարզում՝ Գյումրիի և Երևանում՝ Նուբարաշենի հրաձգարանների) համատեղ օգտագործմամբ և ուսումնական գործընթացի ընթացքում փորձի փոխանակմամբ։
     Միաժամանակ ՀՀ կառավարության աշխատակազմի ղեկավար–նախարարին ուղղված ՀՀ սպորտի և երիտասարդության հարցերի նախարարի գրությամբ առաջարկվող Հայաստանի Հանրապետությունում հրաձգություն մարզաձևը զարգացնելու ռազմավարությունը և դրա իրականացմանն ուղղված միջոցառումների ծրագիրը մշակելիս առաջարկում ենք «գործնական հրաձգության» մեթոդի փոխարեն օգտագործել «սպորտային հրաձգության» մեթոդը։

	Ընդունվել է ի գիտություն։





Առաջարկների բոլոր կետերն ընդունվել են:






























































Առաջարկների առաջին պարբերությունն ընդունվել է, երկրորդ պարբերությունն ընդունվել է գիտություն: Եվ «պրակտիկ հրաձգության», և «սպորտային հրաձգության» մեթոդները կիրառելի են՝ նախագծի 10-րդ և 11-րդ կետեր:



















	






Նախագծում կատարվել են համապատասխան փոփոխություններ:





























































Նախագծում կատարվել են համապատասխան փոփոխություններ:

	4.
	ՀՀ տարածքային կառավարման և զարգացման նախարարություն

18.08.2016 թ.
№ 01/15․1/3383-16 գրություն 

	«Հրաձգություն մարզաձևի զարգացման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ դիտողություններ և առաջարկություններ չկան:

	Ընդունվել է ի գիտություն։
	

	5.
	ՀՀ քաղաքաշինության նախարարություն

16.08.2016 թ.
№ 01/14.2/4417-16 գրություն
	«Հրաձգություն մարզաձևի զարգացման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ դիտողություններ և  առաջարկություններ չկան:
	Ընդունվել է ի գիտություն։
	

	6.
	ՀՀ արդարադատության նախարարություն

15.09.2016 թ.
№ 01/14/11569-16
գրություն
	1. Նախագծում անհրաժեշտ է լրացնել նոր կետ` նկատի ունենալով ՀՀ կառավարության 2015 թվականի հունվարի 22-ի թիվ 2 արձանագրային որոշման հայեցակարգերի, ռազմավարությունների, ծրագրերի կազմման մեթոդական ուղեցույցով հաստատված  հավելվածի 7-րդ կետի պահանջները՝ համաձայն որոնց,  եթե հայեցակարգով հիմնավորվում է համապատասխան փոփոխությունների անհրաժեշտությունը, ապա վերադաս մարմինը կարող է հանձնարարել հայեցակարգը մշակող մարմնին` ձեռնամուխ լինել համապատասխան քաղաքականության իրականացման համար անհրաժեշտ ռազմավարության մշակմանը, որին պետք է հաջորդի դրա իրականացման համար անհրաժեշտ ծրագրի կազմումը: Հիշյալ կետի համաձայն ՀՀ կառավարությունը պետք է հանձնարարի ՀՀ սպորտի և երիտասարդության հարցերի նախարարին՝ հայեցակարգն ուժի մեջ մտնելուց հետո համապատասխան ժամկետում ՀՀ կառավարություն ներկայացնել միջոցառումների ծրագիր, որում  կնախատեսվեն հայեցակարգի կատարումն ապահովող միջոցռումները, պատասխանատու մարմինը, միջոցառումների իրականացման ժամկետները, ֆինանսավորման աղբյուրները և այլն:
2. Նախագծից անհրաժեշտ է հանել «Հայաստանի Հանրապետության կառավարությունը որոշում է.» և «Հայաստանի Հանրապետության կառավարություն» բառերը, քանի որ ներկայացված նախագիծն արձանագրային որոշում է և չի հանդիսանում իրավական ակտ՝ համաձայն «Իրավական ակտերի մասին» ՀՀ օրենքի պահանջների:
3. Նախագծի նախաբանում անհրաժեշտ է նշել ՀՀ կառավարության 2016 թվականի հունվարի 14-ի թիվ 131-Ն որոշման կրճատ անվանումը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
4. Հավելվածի 6-րդ գլխի 1-ին պարբերությունում և 9-րդ գլխի վերջին պարբերությունում անհրաժեշտ է հստակ նշել, թե որ նախարարություններն են մասնակցելու հրաձգարանների կառուցման ռազմավարության իրականացմանը՝ համաձայն «Հայաստանի Հանրապետության կառավարության կառուցվածքի մասին» ՀՀ օրենքի 1-ին հոդվածի պահանջների:
5. Հավելվածի 6-րդ գլխի 3-րդ պարբերությունից անհրաժեշտ է հանել «1998 թվականի հուլիսի 3-ի» բառերը՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները:
6. Անհրաժեշտ է վերանայել հավելվածի կետերի, ենթակետերի և պարբերությունների համարակալումը:

	Բոլոր կետերն ընդունվել են:





















	Նախագծում կատարվել են համապատասխան փոփոխություններ:

	7.
	ՀՀ կառավարության մշտապես գործող նախարարական սոցիալական կոմիտեի 2016 թվականի հոկտեմբերի 6-ի արձանագրությունից քաղվածք,

№ 02/14.10/[375808]-16
հանձնարարական



	1. Հարցի քննարկումը հետաձգել մեկ շաբաթով:
2. ՀՀ սպորտի և երիտասարդության հարցերի նախարար Հրաչյա Ռոստոմյանին՝ ՀՀ կառավարության աշխատակազմի ղեկավար-նախարար Դավիթ Հարությունյանի առաջարկությամբ ՀՀ կրթության և գիտության նախարար Լևոն Մկրտչյանի, ՀՀ պաշտպանության նախարար Վիգեն Սարգսյանի հետ համատեղ ուսումնասիրել միջազգային պրակտիկայում կիրառվող «պրակտիկ հրաձգության» մեթոդը տեղայնացնելու (անհրաժեշտության դեպքում մասնագիտացված դպրոց հիմնելու) հնարավորության հարցը և ըստ այդմ ներկայացնել եզրակացություն:

	«Պրակտիկ հրաձգության» մեթոդը տեղայնացնելու հարցը ուսումնասիրվում է, մեթոդը հանձնարարելի է 
12-րդ դասարանների աշակերտների և չափահասների համար:
	Նախագծում կատարվել են համապատասխան փոփոխություններ «պրակտիկ հրաձգության» վերաբերյալ՝ նախագծի 10-րդ և 11-րդ կետեր

	8.
	ՀՀ կառավարություն

18.11.2016 թ.
№ 02/14.4/18415-16
հանձնարարական
	ՀՀ սպորտի և երիտասարդության հարցերի  նախարար
պարոն Հրաչյա Ռոստոմյանին  (հավաք)
ՀՀ պաշտպանության նախարար
պարոն Վիգեն Սարգսյանին
ՀՀ կրթության և գիտության նախարար 
պարոն Լևոն Մկրտչյանին
---------------------------------------------------------------------------------
ՀՀ վարչապետի հանձնարարությամբ՝ խնդրում եմ համատեղ ուսումնասիրել ներկայացված առաջարկությունները, ըստ այդմ  լրամշակել  նախագիծը  և սահմանված կարգով ներկայացնել ՀՀ կառավարության աշխատակազմ։

	Ընդունվել է։
	Կատարված է:
ՀՀ պաշտպանության և ՀՀ կրթության և գիտության նախարարությունների առաջարկությունները ուսումնասիրվել են, և նախագիծը ենթարկվել է համապատասխան լրամշակման:



*Նախագծի վերջնական տարբերակում՝ 38-րդ կետ,
** Նախագծի վերջնական տարբերակում՝ 50-րդ կետ,
*** Նախագծի վերջնական տարբերակում՝ 57-րդ կետ:
	Ծանոթությունները՝ ՀՀ սպորտի և երիտասարդության հարցերի նախարարության:
